
Technologien ass. An eis Produktiounsgesell-
schafte sinn och zanter e puer Joer ganz aktiv an
désem zukunftstrachtege Berdich. Esou schafft de
Filmfong konkreet mam Centre Phi, enger Kulturins-
tanz zu Montreal zesummen, déi sech virun allem
fir d'Promotioun vun immersive Wierker asetzt an
déi och de Pavillon VR am Kader vum L&tzebuerger
Filmfestival zesumme mam Filmfong organiséiert.

Wéi gutt déi Zesummenaarbecht mat Kanada ass,
beweist och de Fait, dass de Létzebuerger Filmfong
virun drédi Joer en Accord mam Fonds des médias
du Canada énnerschriwwen huet, fir d’Zesummen-
aarbecht téschent Létzebuerger a kanadesche Fim-
schafende geziilt um Niveau vum Developpement
ze férderen a fir Koproduktiounen am Berdich vun
den neie Medien, den Transmedia an den neie Reali-
téiten ze €nnerstétzen. Virun allem um Niveau vun
der Francophonie ass de Filmfong bekanntlech
ganz aktiv. En énnerhélt virop mam Quebec eebe
privilegiéiert Relatiounen, an dat um Niveau vun der
Formatioun a vun der Distributioun. Esou soll de
Létzebuerger Kino dann och d’'ndchst Joer um Fes-
tival de films francophones zu Montreal a I'honneur
sinn, ewéi dat zum Beispill och schonn d'lescht
Joer um Festival zu Angouléme de Fall war.

Wat elo den Traité mat China ugeet, do ass ze soen,
dass d'Relatiounen am audiovisuelle Berdich hei e
bésse manner intensiv sinn. An de Joren 2013 bis
2017 hu mer zu Létzebuerg eng Rei Visitte vu chi-
neesesche Produzente verzeechent, déi Kontakt
mat eise Produzenten opgeholl haten a meesch-
tens d'Studioe vu Filmland zu Kiele besiche kou-
men.

Ganz séier gouf eis kloer, dass en Accord mat
China kéint dozou baidroen, fir och do e Ge-
spréichspartner ze hunn, iwwert dee Kollaboratiou-
nen entwéckelt kénne ginn, sief dat an der Kopro-
duktioun oder beispillsweis och an der Distribu-
tioun vun eise Filmer via chineesesch VoD-Plattfor-
men. Effektiv si Streamingplattformen, déi euro-
pdesch onofhdngeg Koproduktiounen ubidden,
zwar eng Nisch a China, mee laut den Aussoe vun
eise chineesesche Gespréichspartner sinn et ém-
merhin eng 160 Millioune Chineesen, déi op deene
Plattformen Demandeur sinn, fir eis europaesch Fil-
mer ze kafen an dann deemno och ze kucken.

Am Laf vun de Jore goufen e puer offiziell Visitten
a China gemaach, déi den Terrain fir eng méi enk
Zesummenaarbecht am Berdich vun der audiovi-
sueller Koproduktioun preparéiert hunn. 2016 gouf
am Kader vum Festival vu Shanghai de Schengen
Chinese Film Prize an d’Liewe geruff an eng ganz
Rei Létzebuerger Filmer, wéi zum Beispill ,The Road
Uphill“ vum Jean-Louis Schuller mam Andy a mam
Frank Schleck, sinn um Festival an enger spezieller
Sektioun gelaf.

2017, am Kontext vum Létzebuerger Filmfestival,
krute mer d'Visitt vun enger Delegatioun vu Shang-
hai an eng ASBL fir d'Zesummenaarbecht téschent
China a L&tzebuerg ze promouvéiere gouf gegrénnt.
Doropshin hunn déi chineesesch Autoritéiten eis
kontaktéiert, fir en Accord de coproduction ausze-
schaffen, deen dunn och warend dem Premier sen-
ger Visitt beim chineesesche Premier den 12. Juni
2017 am Kader vun der Mission politique et écono-
mique énnerschriwwe gouf.

Och duerch désen Accord wéerten d’Koproduktiou-
nen téschent eisen zwee Lanner déi duebel Natio-
nalitéit kréien. D'Mindestparticipatioun un enger
Produktioun ass op 20 % fixéiert, mat énner gewés-
sen Emstdnn der Méiglechkeet, op 10 % erofze-
goen.

D’Relatiounen téschent China a Létzebuerg sinn na-
tierlech am audiovisuelle Secteur net gradesou in-
tensiv wéi an anere Berdicher. Mee trotzdeem gétt
et dank désem Accord verschidden Initiativen, déi
eise Filmschafenden zeguttkommen. Esou ass zum
Beispill de Realisateur Antoine Prum amgaangen,
e Filmprojet mat chineesesche Kénschtler iwwert
déi nei Seidestrooss ze developpéieren, wou och
déi multimodal Zuchstreck téschent Beetebuerg a
Chengdu eng Roll dra waert spillen.

Des Weidere sief ervirgehuewen, dass de Létze-
buerger Realisateur a Produzent Laurent Witz, dee
bekanntlech fir ,Mr Hublot" en Oscar gewonnen
hat, seng nei Animatiounsserie ,Le fond du bocal”
zesumme mat der grousser chineesescher Medie-
gesellschaft Tencent produzéiert. D'Serie gétt och
vun hinnen international distribuéiert. Tencent fi-
nanzéiert iwwer 40 % vun déser Létzebuerger Serie,
déi vum Laurent Witz entwéckelt gouf.

Dir Dammen an Dir Haren, Dir gesitt also, dass dése
Koproduktiounsaccord vldicht keng esou reeg Aktivi-
téite waert mat sech brénge wéi deen, dee mer mat
Kanada énnerschriwwen hunn. Mee trotzdeem ass e
wichteg, fir eise Filmschafenden ze erlaben, mat
aneren, vldicht méi onbekannten, awer dofir net
manner interessanten Territoiren zesummenzeschaf-
fen. Ech sinn iwwerzeegt, dass dés zwee Accorden
eis nach vill Opportunitéiten a virun allem vill schéi
cinematografesch Momenter waerten offréieren.

Et gouf awer d’'Remark gemaach, déi och an der
Chamberskommissioun gemaach gi war, firwat dat

elo esou laang gedauert hatt. Ech mengen, ech sinn
lech do nach eng Antwert drop schélleg: Et wollt ee
waarden, dass een déi zwee Accord-bilateralle kéint
énnerschreiwen och mam Conseil de I'Europe ee-
ben. Et wollt ee waarden, dass dat alles zesumme
kéint geschéien. Da wésst Der, dass en Audit ge-
maach ginn ass vum Filmfong. Dee wollt een och
ofwaarden. An dann, bon, gouf et nach e puer Modi-
fikatiounen en derniere minute. Ech mengen, an der
Chamberskommissioun ass do en long et en large
driwwer rieds gaangen.

Dofir, ech wollt awer d’Antwert net schélleg blei-
wen. An ech sinn awer frou, dass dee Projet haut ka
gestémmt ginn.Villmools merci.

B Plusieurs voix.- Trés bien!

B M. Fernand Etgen, Président.- Merci villmools der
Madamm Ministesch Corinne Cahen. D'Diskussioun
ass elo ofgeschloss. Mir kommen elo zur Ofstém-
mung iwwert de Projet de loi 7629. Den Text steet
am Document parlementaire 7629°.

Vote sur I'ensemble du projet de loi 7629 et dis-
pense du second vote constitutionnel

Fir d’éischt de Vote électronique fir déi perséinlech
Stémmen.

Duerno maachen ech den Appel nominal fir déi, déi
wéllen e Vote par procuration ofginn.

Appel nominal (votes par procuration)

Domadder ass dése Projet eestémmeg mat 60 Jo-
Stémmen ugeholl.

Ont voté oui: Mmes Diane Adehm (par M. Marc
Lies), Nancy Arendt épouse Kemp, MM. Emile Eicher,
Félix Eischen (par Mme Nancy Arendt épouse
Kemp), Paul Galles, Léon Gloden, Jean-Marie
Halsdorf, Mmes Martine Hansen, Frangoise Hetto-
Gaasch, MM. Aly Kaes, Marc Lies, Georges Mischo,
Mme Octavie Modert, M. Laurent Mosar, Mme
Viviane Reding, MM. Gilles Roth, Jean-Paul Schaaf,
Marc Spautz, Serge Wilmes, Claude Wiseler et
Michel Wolter ;

MM. Guy Arendt, André Bauler, Gilles Baum, Mme
Simone Beissel, MM. Frank Colabianchi, Fernand
Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et Mme
Lydie Polfer;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen, Mmes Cécile Hemmen et Lydia
Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain,
Chantal Gary, M. Marc Hansen, Mme Josée Lorsché
et M. Charles Margue ;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

MM. Sven Clement et Marc Goergen ;
MM. Marc Baum et David Wagner.

Freet d'Chamber d'Dispens vum zweete Vote
constitutionnel?

(Assentiment)
Et ass also esou decidéiert.

4.7630 - Projet de loi portant approbation
de la Convention du Conseil de I'Europe sur
la coproduction cinématographique (révi-
sée), ouverte a la signature, a Rotterdam,
le 30 janvier 2017

Den néchste Punkt vun eisem Ordre du jour vun
haut de MEétten ass de Projet de loi 7630, d’Adop-
tioun vun der Konventioun vum Europarot iwwert
d'Koproduktioune vu Filmer, eng Koproduktioun,
vun dér scho vill de Métte geschwat ginn ass. An
ech géif dem Rapporter vun désem Projet de loi,
dem honorabelen Har Guy Arendt, d’'Wuert ginn.

Rapport de la Commission de la Digitalisation, des
Médias et des Communications

B M. Guy Arendt (DP), rapporteur.- Merci, Har
President. Eigentlech hétt ee kénnen de 7629 an de
7630 zesummenhuelen, dann hatt een néEmmen eng
Kéier brauchen ze schwatzen. Mee bon, villes, wat
effektiv virdru gesot ginn ass, kann een hei iwwer-
huelen. An ech mengen, alles wat elo eis Kultur-
zeen, eis Praisser, déi mer ronderém kritt hunn, eis
Nominatiounen ugeet, dat ass natierlech och hei op
dése Projet ze iwwerdroen.

Mat désem Projet approuvéiere mer wéi gesot
d’Konventioun vum Conseil de I'Europe iwwert d'Co-
production cinématographique, déi den 30. Januar
2017 zu Rotterdam énnerschriwwe ginn ass.

E puer Wierder zum Projet a sengen Haaptpunkten,
an dar sinn et der eigentlech véier. Virop gétt désen
Text de Léanner eng legal a finanziell Basis, an dat
och am Kader vun der haiteger Filmindustrie, déi
sech siit der Ennerzeechnung vun der Konventioun
am Joer 2017 souwuel op techneschem, mee awer
och op wirtschaftlechem a finanziellem Niveau wei-

derentwéckelt huet. Weiderhi gétt désen Text de
Lanner och méi Frdiheeten. D’Prozeduren, wéi bei-
spillsweis d’'Nationalitéit vun enger Produktioun de-
finéiert gétt, déi si gednnert ginn. Et ginn och kloer
Reegelunge gesat fir déi finanziell Participatioun
vun deene verschiddene Lanner bei gemeinschaft-
leche Produktiounen. Den Text ass och erweidert
ginn, soudass och net europdesch Lanner vun den
Dispositioune kénne profitéieren, wat dann och
gldichzditeg d’Kooperatioun téschent verschiddene
Lanner soll férderen.

Zum Schluss ass et och elo esou, dass den Direk-
tiounskommitee vum europédesche Fonds de sou-
tien a la coproduction et a la diffusion des ceuvres
de création cinématographiques et audiovisuelles,
ofgekierzt Eurimages, elo fir de Partage an och
d'Surveillance vun deene korrekte Praktiken zou-
stanneg ass.

An hiren Avisen hu weeder d’Chambre de Com-
merce nach de Staatsrot Bedenken zu désem Projet
ausgesprach, ausser deem Punkt, dee mer och
schonn an deem viregte Projet haten iwwert
d’Adoptioun hei an der Chamber mat Majorité quali-
fiée oder Majorité simple. An hei hu mer och an der
Kommissioun decidéiert, mir géifen iwwert de Wee
vun der Majorité simple goen.

30 Lanner hunn dés Konventioun bis elo énner-
schriwwen. 20 hu se bis ewell ratifizéiert an an 18
Lanner ass den neien Text schonn applikabel. Eng
Léscht vun deene verschiddene Lanner genee wéi
all weider Detailer fannt Der wéi émmer am schréft-
leche Rapport, op deen ech heimat géif verweisen.

Ech wéilt, ier ech Merci soen, och eisem Minister,
eisem zoustdnnege Minister, souguer Ministeren,
alles Guddes wénschen, dass se net gepaakt ginn
an dass se geschwénn erém énner eis sinn. A fir de
Rescht géif ech lech alleguerten ...

(Interruption)

Net €énnendrénner, nee, mee bei eis sinn. Jo.
(Brouhaha)

E klenge Lapsus, mee deen awer net freudien ass.
(Brouhaha)

Jo, mee du hues verschidde Leit, déi hunn en Esprit
tordu ...

(Hilarité)
Mee wéi gesot, dofir géif ech op alle Fall all deenen,
déi hei matgeschafft hunn, Merci soen, lech all och

fir d’'Nolauschteren, an den Accord vun der DP-Frak-
tioun ginn.

B M. Fernand Etgen, Président.- Merci villmools
dem Rapporter, dem Har Guy Arendt. Déi meescht
Riedner hate schonn déi zwee Projete matenee be-
handelt. Wie wéllt nach d'Wuert ergréifen zu désem
Projet de loi?

Den Hér Sven Clement, wannechgelift.
Discussion générale

B M. Sven Clement (Piraten).- Merci, Har President.
Léif Kolleeginnen a Kolleegen, ech hat mech virdru
bewosst op den éischte Projet beschrankt a sinn
net nach op deen heiten agaangen, well et hei awer
e puer Dispositiounen aus dem Artikel 5 gétt, déi
ech wollt separat uschwatzen. Am Artikel 5 heescht
et namlech, Zitat: « Les projets de caractere mani-
festement pornographique, ceux qui font I'apologie
de la discrimination, de la haine ou de la violence
ou ceux qui portent ouvertement atteinte a la di-
gnité humaine ne peuvent étre admis au régime de
la coproduction. »

D'Pornografie gétt hei gldichgestallt mat Strofdote
wéi Diskriminéierung, Gewalt, Haass an Ugréffer op
d'Ménschewiird. Ass dat d’Aart a Weis, wéi Europa
am 21. Joerhonnert d’'Duerstellung vun der ménsch-
lecher Sexualitéit nach émmer gesiit? Firwat dderf
e pornografesche Film, deen déi wichteg Krittare
vun der Gewaltfrdiheet respektéiert a weeder Haass
nach Diskriminéierung oder iergendwellech aner
Ugréffer op d'Ménschewiird enthalt, net vun de Vir-
deeler, déi mat déser Konventioun geschafe ginn,
profitéieren? Well en Haut weist? Fanke mer un, déi
nammlecht Standarden unzesetze wéi Facebook,
wou een zenséiert gétt oder ausgespaart gétt,
wann een en Nippel weist?

Grad wann een der Pornografie kritesch géintiw-
wersteet, well ee se mat schlechte Videoe verbénnt,
an deenen diskriminéierend Stereotyppe bedéngt a
leider och vill ze oft Gewaltzeene verharmloost
ginn, war et dach wichteg, Produktiounen, déi
d’'ménschlech Sexualitéit op eng aner Aart a Weis
presentéieren, ze énnerstétzen. Amplaz d’Pornogra-
fie an der Filmbranche weiderhin ze tabuiséieren,
sollt een an eisen Ae Produktiounen énnerstétzen,
déi Sexualitéit frai vu Gewalt an Diskriminéierung
duerstellen. Dat war wichteg, fir d'Feld net deenen
ze iwwerloossen, deenen et just dréms geet, mat
erniddregende Videoe Klicken am Internet ze gene-
réieren, a fir endlech déi konservativ Iddi ze brie-
chen, datt Sex eppes Schlechtes ass. D'Dier zou,
d’Luucht aus a blouss net driwwer schwatzen. Dat
ass net méi zaitgeméiss, Iéif Kolleeginnen a Kollee-
gen.

(Brouhaha)

Wa mer dés Konventioun haut also unhuelen, da
maache mer dat tatsdchlech mat groussem Be-
daueren iwwert de konservative Geescht, mat deem
dés Konventioun geschriwwe gouf, an hoffen, datt
sech hei an Zukunft eng méi oppe Weltsiicht
duerchsetze wiert.

Ech soen lech Merci.

B M. Fernand Etgen, Président.- Merci villmools,
Har Clement. Dann huet den Har Kartheiser nach
d'Wuert gefrot.

B M. Fernand Kartheiser (ADR).- Jo, Har President,
ech mengen, den Har Arendt huet eis dat erém eng
Kéier ganz gutt presentéiert a mir fillen eis guer net
beldstegt, wéi hien am Ufank gefaart hat, datt hien
hei dréi- oder véiermol haut optrétt, am Géigendeel.
Et ass émmer eng Freed, him nozelauschteren.

(Brouhaha)

De Punkt, dee mer hei wéilte maachen als ADR, ass,
datt mer hei natierlech an engem Spannungsver-
haltnis sinn téschent der Fréiheet vun der Kultur a
politesch korrekte Krittaren, wéi mer se haut an ei-
ser Gesellschaft dacks kennen. Den Har Clement
huet sech elo op een Aspekt do konzentréiert, deen
a sengen Ae besonnesch wichteg ass, an en huet
eng Analys iwwert d’Pornografie gemaach. Fir eis
ass et awer wichteg, och op aner Krittaren opmierk-
sam ze maachen, wéi zum Beispill d'Debatten ém
d'Diskriminéierung, ém Haass an esou weider an
esou virun. A mir haten hei schonn als ADR e puer-
mol déi Problematik ronderém d'Meenungsfraiheet
ugeschwat, a besonnesch an der Kultur ass déi
ganz wichteg. Dofir sti mir deene Krittdre ganz kri-
tesch géintiwwer.

(Brouhaha)

Wat ass Diskriminéierung? Wat ass dat? Wéini ka
wie geltend maachen, diskriminéiert ze gi géintiw-
wer wéi enge Krittaren? Et ass e ganz komplizéierte
Berdich. Mir pladéiere fir d'Frdiheet vun der Kultur
ganz allgemeng, fir e Minimum un Aschrédnkungen,
wann iwwerhaapt, bei der Meenungsfraiheet. Na-
tierlech, wou Opruff zu Gewalt ass, kann een dat
net toleréieren. Awer mir si fir eng aktiv geliefte
Fraiheet, déi och wierklech ka Kontroversen ausléi-
sen, soss ass et keng. Frdiheet muss och kénne
wéidoen. Frdiheet, déi een aneren net ka beleede-
gen, déi net ka wéidoen, ass eigentlech keng. Dat
ass jo de Problem. Awer mir bekennen eis zur Mee-
nungsfraiheet an zum politesch frdien Diskurs
iwwer verschidden Usiichten, a besonnesch an der
Kultur.

Mir waerten eis also enthalen, och wa mer prinzi-
piell mat der Méiglechkeet d’accord sinn, déi désen
Accord eis bitt: méi international Zesummenaar-
becht, méi finanziell Ennerstétzung - alles ganz
gutt! Awer fir eis ass de Prinzip vun der Fréiheet,
och vun der kontrovers geliefter Fraiheet an der Kul-
tur esou wichteg, datt mer wéllen en Zeeche set-
zen. Mir enthalen eis also och bei désem Projet.

Villmools merci.

B M. Fernand Etgen, Président.- Merci villmools,
Har Kartheiser. An da kritt d'Regierung d'Wuert.

Prise de position du Gouvernement

B Mme Corinne Cahen, Ministre de la Famille et de
I'Intégration, en remplacement de M. Xavier Bettel,
Ministre des Communications et des Médias.- Vill-
mools merci, Har President. Villmools merci och
all de Riedner, virun allem dem Rapporter nees fir
sdi méndlechen a schréftleche Rapport. An ech
schléisse mech natierlech och Are Wénsch un, dass
da geschwénn nees Aren zoustidnnege Minister hei
ka sinn. An ech waert déi Saachen, déi ech haut de
Métten hei héieren, natierlech och gare mathuelen
an ausriichten. Villmools merci.

B M. Fernand Etgen, Président.- Merci villmools.
D'Diskussioun ass elo ofgeschloss. Mir kommen
zur Ofstémmung iwwert de Projet de loi 7630. Den
Text steet am Document parlementaire 7630°.

Vote sur I'ensemble du projet de loi 7630 et dis-
pense du second vote constitutionnel

Fir d'éischt de Vote électronique fir déi perséinlech
Stémmen.

(Probléme technique et concertation interne)

Wien e Vote par procuration wéllt ofginn, soll
d'Hand an d’Luucht hiewen, wannechgelift.

Appel nominal (votes par procuration)

Domadder ass dése Projet de loi mat 56 Jo-Stém-
men, bei 4 Enthalungen, ugeholl.

Ont voté oui: Mmes Diane Adehm (par M. Marc
Lies), Nancy Arendt épouse Kemp (par M. Léon
Gloden), MM. Emile Eicher, Félix Eischen (par Mme
Martine Hansen), Paul Galles (par M. Georges
Mischo), Léon Gloden, Jean-Marie Halsdorf, Mmes
Martine Hansen, Frangoise Hetto-Gaasch, MM. Aly
Kaes, Marc Lies, Georges Mischo, Mme Octavie
Modert, M. Laurent Mosar, Mme Viviane Reding,
MM. Gilles Roth, Jean-Paul Schaaf, Marc Spautz,
Serge Wilmes, Claude Wiseler et Michel Wolter ;

MM. Guy Arendt, André Bauler, Gilles Baum, Mme
Simone Beissel, MM. Frank Colabianchi, Fernand
Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et Mme
Lydie Polfer;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen, Mmes Cécile Hemmen et Lydia
Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain,
Chantal Gary, M. Marc Hansen, Mme Josée Lorsché
et M. Charles Margue ;

MM. Sven Clement et Marc Goergen ;
MM. Marc Baum et David Wagner.

Se sont abstenus: MM. Jeff Engelen, Fernand
Kartheiser, Fred Keup et Roy Reding (par M. Fernand
Kartheiser).

Freet d'Chamber d'Dispens vum zweete Vote
constitutionnel?

(Assentiment)
Et ass also esou decidéiert.

B Mme Octavie Modert (CSV).- Har President, ech
wollt der Madamm Minister Merci soe fir déi vill
Prezisiounen, déi se eis ginn huet. Ech wéilt, mir
hatten an der Chamberskommissioun vun den zou-
stannege Beamten och nach némmen een Zwan-
zegstel dovunner kritt gehat. Merci.

B M. Fernand Etgen, Président.- Merci villmools fir
déi Bemierkung. Déi waerte mer weiderginn.

5. 7703 - Projet de loi ayant pour objet la
mise en place d'une contribution tempo-
raire de I'Etat aux coiits non couverts de
certaines entreprises

7704 - Projet de loi ayant pour objet la
mise en place d’'une nouvelle aide de re-
lance en faveur de certaines entreprises et
modifiant :

1° la loi modifiée du 3 avril 2020 relative a la mise
en place d'un régime d'aides en faveur des entre-
prises en difficulté financiére temporaire et modi-
fiant la loi modifiée du 19 décembre 2014 relative
1) aux mesures sociales au bénéfice des artistes
professionnels indépendants et des intermittents
du spectacle 2) a la promotion de la création artis-
tique ;

2° |a loi du 24 juillet 2020 visant a mettre en place
un fonds de relance et de solidarité et un régime
d'aides en faveur de certaines entreprises et por-
tant modification de : 1° la loi modifiée du 4 dé-
cembre 1967 concernant I'impot sur le revenu;
2° |a loi modifiée du 20 décembre 2019 concer-
nant le budget des recettes et des dépenses de
I'Etat pour I'exercice 2020; 3°la loi du 3 avril
2020 relative a la mise en place d'un régime dai-
des en faveur des entreprises en difficulté finan-
ciere temporaire et modifiant la loi modifiée du 19
décembre 2014 relative 1) aux mesures sociales
au bénéfice des artistes professionnels indépen-
dants et des intermittents du spectacle 2) a la pro-
motion de la création artistique ;

3° la loi du 24 juillet 2020 ayant pour objet la mise
en place d’un régime d’aide temporaire en faveur
du commerce de détail en magasin

Als néchste Punkt hu mer de Projet de loi 7703 an
de Projet 7704 iwwert d'temporar Béihéllefe fir
d’Entreprisen. D'Riedeziit ass nom Modell 1 festge-
luecht. Déi zwee Projete waerten zesummen disku-
téiert ginn, mee d'Rapporte wéerten eenzel vun
deenen zwee Rapporteure gemaach ginn. Duerfir
huet fir d'éischt de Rapporteur vum Projet de loi
7703, den honorabelen Har Guy Arendt, d'Wuert. An
da kritt d'Rapportrice vum Projet de loi 7704, déi
honorabel Madamm Simone Beissel, d'Wuert. An
da gétt d'Diskussioun zesumme gemaach an de
Vott duerno erém separat.

Har Arendt, Dir hutt d'Wuert.

Rapport de la Commission des Classes moyennes
et du Tourisme sur le projet de loi 7703

B M. Guy Arendt (DP), rapporteur.- Merci, Har
President. Ech wiesselen elo emol de Minister. An
ech géif Follgendes zu dem Projet 7703 soen: Léif
Kolleeginnen a Kolleegen, de Kampf, a mir hunn et
schonn x-mol déi lescht Deeg a Wochen héieren, de
Kampf géint de Virus ass nach net gewonnen. Fir
d'Verbreede vum Virus weider anzeschranken, gou-
fen erém Beschrankungen decidéiert. Dés hu leider
och en Afloss op eis Betriber. Verschiddener fan-
ken un, Schwieregkeeten ze kréien, fir iwwert d’Ron-
nen ze kommen. Et feelen hinne Liquiditéiten, fir
déi lafend Kaschte kénnen ze bezuelen. De Projet
de loi, deen ech lech jo elo virstellen, soll hinnen
héllefen, dés kénnen ze decken. D'Betriber, déi
schwéier vun der sanitérer Kris betraff sinn, wéerte
vum Staat eng Direkthéllef kréien, fir de Gros vun
hire lafende Késchten ze decken.

Em wat geet et eigentlech? Mat désem Projet de loi
féiere mer eng nei Aide an, déi de vulnerabele Sec-
teuren héllefe wiert, u Liquiditéiten ze kommen.
Wat fir eng sinn dann elo schliisslech déi vulnera-
bel Secteuren? Dat sinn den Horeca-Secteur, den
Tourismus, den Evenementiel an den Divertisse-
ment. D'Léscht vun de concernéierte Beruffer res-
pektiv Aktivitéite fénnt een an der Annex vum Ge-
setz vum Fonds de relance.

Well Dir dat bestémmt grad net bei Hand hutt, soen
ech lech nach eemol, wien eigentlech concernéiert
ass. Et sinn dat: d'Hotellen, d’Campingen, d'Res-
tauranten, d’Caféen, d'Depositdren, d'Traiteuren,
d'Reesbiiroen, d'Taxien, d'Déierepensiounen, awer
och alles, wat ém den Evenementiel dréit, sief dat
d’Konferenzsall an d'Foireshale selwer an och all
déi Firmen, déi Eventer organiséieren, Material zur
Verfiigung stellen an esou weider.

Am kulturelle Beraich waerten all déi Entreprisen
dovunner profitéieren, déi de loin ou de prés eppes
mat Film, Video, Toun, Luucht an esou weider ze
dinn hunn, sief dat am Kader vu Concerten, Opféie-
rungen, Kongresser oder aneren Eventer.

Wat d’Kultur betréfft, wéll ech awer och nach soen,
dass déi Independanten am kulturelle Secteur hir
eegen Aiden hunn an net direkt heirénner falen. Hei
geet et eigentlech just ém Entreprisen.

Zum Schluss kann een och nach erwénen, dass d'Fo-
rainen, d’'Danzschoulen, d'Fréiziitparken an och d'In-
doorspillplaze vun déser Hellef waerte profitéiere
kénnen. An nei ass awer, dass och elo Organisatiou-
nen, déi Formations continues professionnelles
ubidden, vun déser neier Héllef kénne profitéieren.

Wichteg ze erwénen ass och, dass den temporéren
europdesche Kader, deen et Létzebuerg erlaabt,
Héllefen a Krisenzditen u seng Entreprisen ze ginn,
adaptéiert gouf. Dés Héllef €nnerldit dem souge-
nannten Temporary Framework, dee Reegelen a
Limitten definéiert, un déi sech d’Lanner mussen
halen.

Virun e puer Méint gouf och hei zu Létzebuerg ge-
fuerdert, de Staat sollt d’Fixkdschte vun de Ge-
schafter a Restauranten iwwerhuelen, besonnesch
fir déi, déi mussen zoumaachen. Ma genau dés
Méiglechkeet gétt eis elo den adaptéierten euro-
paesche Kader a Létzebuerg waert vun déser Méig-
lechkeet och Gebrauch maachen. Dést Gesetz
wdert also eng nei Héllef schafen, déi et de Betriber
aus vulnerabele Secteure wiert erlaben, de gréiss-
ten Deel vun hire Fixkdschte kénnen ze decken.

Nei ass och, dass d’Entreprisen, déi a finanzielle
Schwieregkeete sinn, net méi kategoresch ausge-
schloss sinn. Och hei huet d'Europdesch Kommis-
sioun eng Ouverture gemaach, déi et elo dése Betri-
ber erlaabt, énner verschiddene Konditiounen och
eng Héllef unzefroen.

Parallell zu désem Projet de loi waerte mer och de
Fonds de relance verlangeren, wou e Betrib schonn
eng Héllef kritt, wann en némme 25 % Abousse vu
sengem Chiffre d’affaires huet. Méi dozou gldich vu
menger Kolleegin, dem Simone Beissel.

Interessant ass och ze vermierken, dass e Betrib all
Mount kann téschent der Héllef wiele vun désem
Text oder deem, deen d’'Madamm Beissel elo gldich
waert virstellen. Allerdéngs sinn déi zwou Héllefen
net cumulabel.

Wéi gesdit dés Héllef dann elo aus? D'Betriber kréie
fir d'Méint November, Dezember, Januar, Februar a
Maerz eng Direkthéllef, déi net remboursabel a
steierfrdi ass. D'Héllef muss fir all eenzelne Mount
ugefrot ginn, fir deen d’Entreprise eligibel ass.

Nei ass, dass et just een eenzegen Delai gétt, fir all
dés Demanden eranzeginn. Dat ass spéitstens de
15. Mee 2021. Dat verhénnert awer net, dass d'Be-
triber all Mount hir Demande kénnen eraginn. D'Be-
triber kréien also hei méi Flexibilitéit, wat d’Areeche
vun den Demanden ugeet. An de Minister huet eis
an der Kommissioun och versprach, dass déi De-
manden, déi erakommen, esou schnell wéi méig-
lech géife behandelt ginn an dass och d'Leit, d'En-
treprisen hir Aidé esou schnell wéi méiglech ausbe-
zuelt kréien.

Wéi ginn d'Kdschte gerechent, déi eligibel sinn? Déi
sougenannt ,colts non couverts”, dat sinn d’Recet-
ten, déi een huet, plus de Chomage partiel plus all
déi aner staatlech Héllefe plus d’Indemnitéite vun
enger Assurance, déi ee kritt huet, an dovunner gi
75 % vun de Betribskdschten ofgezunn.

D'Betriber, déi hu mussen zoumaachen, wéi aktuell
d’Restauranten, d’Caféen an d’'Kinoen, déi kénnen
100 % vun hire Betribskdschte geltend maachen.

Wéi vill Prozent vun deene Késchten eligibel sinn,
hankt vun der Gréisst vun der Entreprise of. 90 %
vun de Kédschte sinn eligibel fir Mikro- a Klengentre-
prisen, déi sinn och am Gesetz definéiert. 70 % sinn
eligibel fir Méttel- a Groussentreprisen.

Et gétt awer och e Plaffong, wéi vill HEllef ee pro
Mount maximal ka kréien. Fir Mikroentreprisé lait
dee Plaffong bei 20.000 Euro de Mount. Fir Kleng-
entreprisé sinn dat 100.000 Euro a fir Méttel- oder
Groussentreprisen ass d’Limitt 200.000 Euro.

Dat heescht, dass eng Méttel- oder Groussentre-
prise mat déser neier Aide kann am Ganzen eng
Millioun Euro fir déi fénnef Méint, fir déi d’Héllef
géllt, kréien. Et gétt gerechent, dass mat déser Aide
am Ganzen 120 Milliounen Euro un d'Entreprisé
wierten ausbezuelt ginn, fir hinnen ze héllefen, hir
Liquiditéitsproblemer ze léisen.

D’Konditiounen, fir kénnen dés Héllef ze kréien: Fir
dés Heéllef kénnen an Usproch ze huelen, muss
d'Entreprise d'Konditiounen aus dem Artikel 4 vum
Gesetz erféllen. Dat heescht konkreet: Eischtens, et
muss een eng Autorisation d'établissement hunn -
eng Handelsermachtegung -, an zweetens, déi Akti-
vitéit, fir déi d’Entreprise d'Héllef ufreet, huet
musse virum 15. Mderz 2020 scho bestoen, also
2020, dést Joer, a si muss och aktiv si fir dee
Mount, wou de Betrib d’Héllef ufreet. Dést géllt na-
tierlech net fir déi Aktivitéiten, déi hu mussen zou-
maachen: d'Caféen an d’'Restauranten.

Falls d’Entreprisé Leit ugestallt hunn, musse se
beim Centre commun déi Leit affiliéiert hunn. De
Chiffre d'affaires vun der Entreprise muss 2019 bei
op d’mannst 15.000 Euro gewiescht sinn. Fir Betri-
ber, déi eréischt 2019 oder 2020 opgemaach hunn,
gétt de Prorata vum Chiffre d'affaires gekuckt.

A sechst a lescht Konditioun: De Betrib huet eng
Perte vum Chiffre d'affaires vu minimal 40 % ge-
maach. Do gétt de concernéierte Mount 2020 mam
Mount 2019 verglach. Falls de Betrib 2019 nach net
aktiv war an deem Mount, fir deen en 2020 eng Hél-
lef ufreet, gétt d’'Moyenne vun 2020 par rapport zu
der Moyenne vun 2019 gekuckt.

Wat muss een der Demande béileeén? Dat ass och
alles beschriwwen. Am Artikel 6 steet, wat een
alles senger Demande muss bdileeén. Et handelt
sech am Fong ém Dokumenter, déi beweisen, datt
déi Konditiounen, déi ech elo grad opgezielt hunn,
och erféllt sinn.

Har President, Dir Dammen an Dir Haren, ech pi-
cken lech elo déi wichtegst Punkten aus den Avise
vun der Chambre des Métiers, der Chambre de
Commerce, der Chambre des Salariés an dem
Staatsrot eraus. A fir d’'Detailer vun désen Avise
verweisen ech garen op mai schréftleche Rapport
souwéi op déi jeeweileg Avisen.

Den Avis vun der Chambre de Commerce: Si be-
gréisst dés nei Héllef, déi en Deel vun de lafende
Betribskdschte vun den Entreprisen iwwerhélt. Si
hatt natierlech |éiwer, datt all Betrib, deen €nnert
den Auswierkunge vun der Covidkris leit, Usproch
op dés nei Heéllef hatt. D'Chambre de Commerce
hatt och Iéiwer en Taux vun 30 % Perte vum Chiffre
d'affaires gesinn anstatt déi 40, déi virgesi sinn. A
si fénnt, datt d’Plaffongen ze niddreg ugesat sinn.
Da wéilt dés Kummer och, datt d'Héllef bis Juni
2021 verlangert géif ginn. D'Chambre de Commerce
bemangelt och, datt een net genuch op hir Recom-
mandatiounen agaangen ass, wat d'Simplification
administrative ugeet. A si wénscht sech och een
eenzegen didaktesche Formulaire, deen et deenen
Entreprisen, déi vun den zwou Héllefe profitéiere
kéinten, méi einfach géif maachen, e Choix ze tref-
fen.

D’Chambre des Métiers begréisst och virop dés nei
Heéllef. Och si wéilt, datt d’Héllef fir all Betriber aus
dem Artisanat, déi eng Perte vum Chiffre d'affaires
vun 30 % ze verbuchen hunn, opgemaach géif ginn,
awer op d'mannst fir d’Betriber aus dem Commerce
de détail. Da pladéiert se nach derfir, fir de Cumul
vun deenen zwou Héllefen ze erméiglechen, fir déi
Betriber, déi méi wéi 40 % Perte vum Chiffre d'af-
faires ze verbuchen hunn.

D’Chambre des Salariés begréisst d'Demarche vum
Staat, fir den Entreprisen ze héllefen, fir u Liquiditéi-
ten ze kommen. Et stéiert si awer, datt d'Betriber
Staatshéllefe kréien, ouni Konditioune mussen ze
erféllen, wat d'Erhale vun den Aarbechtsplazen
ugeet. Dofir fénnt si, datt déi Betriber, déi Leit ent-
loosse mussen, am Fall, wou se erém eng Kéier
géife Leit astellen, prioritdr déi Leit missten astel-
len, déi se virdrun entlooss hunn.

De Conseil d’Etat stellt a sengem Avis fir d'éischt
emol fest, datt déi nei Héllef all déi nei Reegelen a
Limitte respektéiert, déi vu Bréissel definéiert gou-
fen. De Staatsrot hat eng Opposition formelle am
Kader vum Artikel 9 ausgesprach. Hien huet eng
Proposition de texte fir désen Artikel virgeschloen,
deen d'Classe-moyennes-Kommissioun natierlech
garen iwwerholl huet, fir d’'Opposition formelle op-
zehiewen. Et huet sech heibdi ém de Contrdle ge-
handelt, deen a posteriori gemaach gétt fir ze ku-
cken, ob d’Entreprise d’Konditioun erféllt, fir d'Aide
ze kréien. De Staatsrot stellt ndmlech kloer, datt,
wann een d'Konditioun net erféllt, een d’'Héllef
muss ganz zréckbezuelen an net just partiell. Hie
seet ganz richteg, datt een entweeder kompatibel
ass oder net. Partiell kompatibel, dat war net
méiglech.

Ech géif dofir Merci soe fir dat séiert Schaffe vun
alle Concernéierten. Ech géif lech alleguerten och
Merci soe fir d’'Nolauschteren. An ech ginn heimat
och den Accord vun der DP-Fraktioun.

B Plusieurs voix.- Trés bien!

B M. Fernand Etgen, Président.- Merci villmools
dem Rapporter Guy Arendt. An da wier et um
Rapport zum Projet de loi 7704. Déi honorabel
Madamm Simone Beissel, wannechgelift!

Rapport de la Commission des Classes moyennes
et du Tourisme sur le projet de loi 7704

B Mme Simone Beissel (DP), rapportrice.- Merci,
Har President. Kolleeginnen a Kolleegen, ech hu
meng Interventioun elo nach gestrafft, fir lech just
d'substantifiqgue Moelle hei ze presentéieren, well
et sinn effektiv ganz vill Similitudé mat dem Projet
7703.

Har President, mir wéssen alleguerten, an et ass
elo séit Deeg hei ugeklongen, dass déi sanitar Kris
ville vun eise Betriber hei zu Létzebuerg ganz vill
Problemer bereet. An dofir ass et extreem wichteg,
dass mer hinnen nei Héllefen zur Verfiigung stellen,
fir hinnen eng Chance ze ginn, duerch dés ganz
schwiereg Phas ze kommen.

Bei désem Projet de loi geet et emol haaptséchlech
drém, fir den Delai vum Fonds de relance et de soli-
darité, dee mer am Gesetz vum 24. Juli dést Joer
scho gestémmt hunn, ze verlangeren.

Wien ass concernéiert? Et sinn erém eng Kéier déi
Acteuren aus deene vulnerabele Secteuren, déi mer
elo schonn hei héieren hunn, dat heescht: Horeca,
Tourismus, Evenementiel an Divertissement. Ech
ginn awer net méi op d'Detailer an, well de Guy
Arendt esou gentil war, lech d’'ganz Léscht aus der
Annex virzeliesen, fir lech nach méi genau d'Bild ze
ginn, ém wien et da geet.

Niewent désen Aktivitéiten ass awer nei an désem
Text, an dat gétt vun alle Séite begréisst, dass mer
de Champ d‘application erweidert hunn. Niewent
deene genannte Secteure kénnt eebe just de Com-
merce de détail en magasin derbdi, also eis Ge-
schéfter, an en plus d'Organisatiounen, déi Forma-
tions professionnelles continues ubidden. An dat
ass och gutt esou, da kénne mer méi Acteuren do-
mat héllefen.

An dat heite Gesetz, dat gesdit net némmen déi nei
Héllefe vir, mee et huet och den Avantage, dass et
d'Delaie vun dréi Gesetzer verlangert, fir dass dee
Moment och méi Leit kénnen an de Genoss kom-
men. Dat Eischt ass den Delai vum éischte Fonds
de relance, dat hunn ech lech scho gesot, an dann
d'Gesetz iwwert d’Héllef vum Commerce de détail
en magasin. An dann dat Drétt, an dat ass e béssen
eng Differenz mam 7703, dat ass d'Gesetz iwwert
d'Covidhéllef fir d'Kulturzeen. Dat sinn also profes-
sionell Acteuren, d'Intermittents du spectacle an
d'Création artistique.

Dat heescht: Zum Beispill, mat deenen Delaien, déi
elo verldngert ginn, wann iergendeen, dat kénnt jo
oft vir, aus iergendengem Grond, aus iergendenger
Ursaach et verschweesst huet, fir matzéit seng De-
mande eranzeginn, fir vun deenen Héllefen ze profi-
téieren, dann huet en elo eng zousétzlech Chance.
Fir de Fonds de relance an d’Gesetz iwwert de Com-
merce de détail en magasin gétt et verlangert bis
de 15. Februar. A fir d'Gesetz, dat d'Kultur betréfft,
gétt et souguer verldngert - an ech soen et nach eng
Kéier, de Guy Arendt hat et schonn &nnerstrach - op
den 1. Juni, fir dass och all Ménsch et héiert an dee
Moment och nach dovu profitéiert.

Wéi gesdit déi Héllef aus? Ganz wichteg: Et ass eng
Direkthéllef, net remboursabel a steierfrai.

An dann ass et wéi bei deem Gesetz, wat mer
schonn am Juli dést Joer gestémmt hunn, dass all
Entreprise erém eng Kéier de Choix huet: Loossen
ech meng Leit schaffe kommen oder halen ech se
am Chdmage partiel? An d’'Leeschtung, wann ee
seng Leit schaffe komme léisst, gétt mat méi enger
héijer Héllef belount, wéi wann ee se am Chomage
partiel halt. Fir all Salarié, deen Temps plein schafft,
kritt d'Entreprise 1.250 Euro a fir déi am Chomage
partiel 250 Euro. Dora sinn natierlech och d’'Inde-
pendanté beriicksichtegt.

Dann ass d'Hellef fir véier Méint, liicht anescht wéi
beim Projet virdrun, dat heescht Dezember, Januar,
Februar a Méaerz, well bei deem virdrun, do geet et
schonn am November un.

D’Formalitéiten: Et muss een natierlech erém eng
Kéier eng schréftlech Demande eragi fir all Mount,
fir deen een dann déi Héllef ufreet. An do ass awer
den Avantage, dass et een eenzegen Delai ass: de
15. Mee 2021. An dat, mengen ech, misst och hélle-
fen, fir dass dat dobausse méi einfach gétt.

Dann ass, wéi och an dem Gesetz vum Juli, en due-
bele Plaffong virgesinn. Den éischte Plaffong ass:
Et kann een net méi wéi 85 % vum Chiffre d'affaires
kréien, deen ee verluer huet. An dann en zweete
Plaffong: Dat sinn 100.000 Euro Maximum, déi eng
Entreprise unique pro Mount ka kréien.

Déi nei Héllefen, an dat ass d’selwecht wéi am Pro-
jet virdrun, aus dem Fonds de relance sinn net
cumulabel mat deene vum 7703. Et ass ,una via
electa”: entweeder dat eent oder dat anert.

Et ass awer esou, dass, wann eng Entreprise, an dat
ass elo ganz interessant, d’Konditiounen erféllt, fir
sougutt vun ddr enger wéi vun dar anerer Héllef





